                        “МИСС-ӘНИ”

Хәерле сәгаттә ,-диеп,

Башлыйк әлеге ярышны

Гадел булып,җитез эшләп,

Билгелик “Мисс”ыбызны.

“Мисс әни” исемен

Кайсы әни алыр икән?

Аның өчен сездән әниләр

Белемнәр таләп итәм.

Биремнәрне җитез генә

Эшләргә туры килер,

Һәркайсыгыз җавапларны

Төп-төгәл итеп бирер.

Барыгызга бу ярышта

Телимен зур уңышлар

Бу бәйгедә сынатмагыз

Актив булыгыз әниләр.

Галәмдә хәтта кар бөртекләре дә бер-берсенә охшамаган.Кеше язмышлары турында сөйлисе дә юк.Һәркайсыбызның үз юлы, үз уе, үз сукмагы бар.Тик шунысы уртак: җир йөзенә без барыбызда яратырга,бәхетебезне табарга килгәнбез;яратырга,яратылырга,оя корырга,очарга.Хатын –кызларга әлбәттә ана булу йөкләтелгән.

    Ана! Һәркем өчен иң изге, иң кадерле зат. Бу якты дөньяга килгәч тә нарасыен йомшак куллары б/н сыйпап,ак биләүгә биләүче,елаганда җыр көйләп юатучы,татлы йокыдан иркәләп уятучы, яшәргә көч-дәрт бирүче,гомер буена баласының кайгы- шатлыкларын уртаклашып яшәүче газиз әниләр!

     Бүгенге бәйгедә алда санап кителгән тойгыларны яңа гына кичерүче яшь әниләр катнаша.Алар: Гарипова Гөлфия Рәис кызы
Галимова Элмира Әсхат кызы

Гайнетдинова Илсөяр Илгизәр кызы

Ситдикова Гүзәл Рамил кызы

  Бәйгебез ярыш рәвешендә узачак.Һәр әни-бер команда.

Хәзер җюри әгъзалары б/н танышырбыз:

Әлеге дүрт әни кайсы “Мисс-әни” булыр икән?Кадерле әниләр! Бәйгене башлыйбыз.1.Беренче бәйге:”Таныш булыйк”дип атала.Уйнаучы әниләргә өй эше итеп бирелгән альбомнар конкурсы.

2.Барыгызга да билгеле, хуҗабикәләр кер юа, өй җыештыра,ашарга пешерә,тавык-чебеш карый,яшелчә үстерә,бәйләү бәйли һ.б.Димәк алар һәрвакыт уяу булырга тиеш:чөнки кер юганда кайнатырга куйган сөте ташый,

Чебешләргә ашарга бирергә чыгып китсә-боткасы көя.Барсыны да өлгерергә кирәк.Әлеге бәйге шуңа нигезләнә.

1. Кем биленә алъяпкыч, яулык бәйли?

2. “Туган авылым” ресторанында туй өчен меню төзисез.
3. Шәфкать туташы буласыз.(Дару  үләннәренең исеме әйтелә,ә сез нинди авырудан дәва булуын билгеләгез)
4. Күз бәйләп ризыкны дөрес атау.
3. «Модельерлар»конкурсы

Төсле кәгазь ,кайчы,клей,карандаш.

Төсле кәгазләрдән кисеп күлмәк моделе иҗат итү.Күлмәк романтик,көндәлек эш стилендә булырга мөмкин.

Разминка:

Тамашачыларга мин бер хикәя укыйм. Тиз укыйм.Игтибар б/н тыңлагыз.

Алма агачта үсә.Ул яшел дә,кызыл да, сары да була ала.Кызыл,сары алма баллы.Әяшел алма ачы.Кичә кибеттән кәбестә сатып алдык.Алмадан варенье кайнаталар.Аны киптерергә дә була.Алмадан сок тә ясыйлар.Бик тәмле алма бәлеше пешереп була.
Бу хикәядә кайсы җөмлә артык?

4.”Атна көннәренә” кызыклы исем уйлап табу конкурсы.

5.Әниләрдәге к/к мәрхәмәтлелекне,үзен-үзе кызганмыйча кайгыртучанлыкны,гаделлекне,әйбәтлекне без тагын кемдә күрә алабыз?Шундый сыйфатларга ия булуыгыз өчен рәхмәт сезгә әниләр.

  Ә хәзер үзегезне балагыз урнына куеп,аларга әйттерергә теләгән теләкләрне тәрбияче апаларга юллагыз.Балаларыгыздан ниндирәк сүзләр ишетәсегез килә?

Бергә җыелгансыз икән

Нигә күңел ачмаска

Әби,әни,улы,кызы

Ник бергә җырламаска

Балачакка кире кайтып
Туйганчы уйнамаска

1.Тездән өскә туп кыстырып билгеле араны йөгереп үтү.Сикереп йөрергә ярамый.

2.Кулларны артка куеп утырмыйча,идәндәге кечкенә тупны кул б/н алу.

3.Күз бәйләп,тупка арты б/н басып 5 адым китә һәм борылып килеп тупка тидерергә.

4.Күз бәйләп кеглиләр арасыннан йөрү.

5.Күзләрен бәйләп,каршылыклар полосасын үтәргә кирәк.Җепкә бәрелергә ярамый.

5. Шигырь чыгару конкурсы.
Безнең әниләр иҗат итәргә дә бик осталар.Бирелгән сүзләрдән кайсыгыз кызыгырак шигырь язды икән?

Сүзләр:чалгы,барабан,глушитель, сыбызгы.

6. Әниләр безнең оялмыйча

Уйлаганын күрсәтә
   Артисттан ким түгел.-диеп
  Иптәшләре шакката.

Пантомимо күрсәтү.

1.Ерактагы әбиең кунака килде.Ничек каршыларсың икән?

2.Караңгы кич.Ишек шакыйлар.Син нишләрсең?

3.Каз бәбкәләрен алырга дип тилгән төшә.Әсин нишләрсең?

4.Математикадан язма эш.Ә, син үз вариантыңны эшли алмыйсың.Нишләр идең?

8.Хатын-кыз ашарга пешергәндә бөтен әйберне чамалап кына турый.Биредәге хуңабикәләрнең чамасы ничегерәк икән?

- 1 метр җеп үлчәп алырга.

-Кәгаздән киңлеге 15 см. озынлыгы 30 см. булган тасма кисеп ал.

-1 литр су

-100гр. Конфет чамалап ал

9.Ана куены к/к җылы,нурлы

Күк йөзендә кояш,йолдыз юк

Ана сөюе к/к чиксез тирән

Җир йөзендә һичбер диңгез юк.

1 минут эчендә кызыклы белдерү уйлап табарга.

10.Зирәклектә,тапкырлыкта

Көч сынашып алыгыз

Белик әле арагызда

Артист икән кайсыгыз?

Җырга клип төшерү.

Әзерләнгән арада тамашачылар б/н “Уртасын тап” уены.

1. Ак та түгел,кара да түгел.Нинди?(Соры)

2. Кыш та түгел,җәй дә түгел. Нәрсә?(яз,көз)

3. Авыл да түгел,шәһәрдә түгел. Нәрсә?(Бистә)

4. Коры да түгел,юеш тә түгел.Нинди?(Дымлы)

5. Яхшы да түгел,начар да түгел?(Уртача)
6. Дус та түгел,дошман да түгел.Нинди?(Таныш)

7. Матур да түгел,ямсез дә түгел.Нинди?(Сөйкемле)

Җырлар: “Чебурашка”

“В траве сидет кузнечек”

“Чунга-чанга”

“Песенка про львенка и черепаха»

11.Тапкырлар конкурсы.

Кайсыгыз тиз һәм дөрес итеп сорауларга җавап бирә?Очканы кайсыгыз күберәк җыя?

1.Кеше кайсы вакытта бүлмәдә башсыз була?

2.Минем әтинең малае,әмиңа абый да,эне дә түгел.Ул кем?
3.Алманың яртысы нәрсәгә охшаган?

4.Түгәрәк, йомшак,тычкан к/к койрыклы,ә койрыгыннан күтәреп булмый.Нәрсә ул?

5.5 үрдәк очып бара иде.Берсен атып төшерделәр.Ничә үрдәк калды?

6.Ике көн рәттән яңгыр ява аламы?

7.Кем елга дүрт тапкыр гына киемен алыштыра?

8.Бер туннан нәрсә җылырак?

9.Әгәр көндез сәг. 12 дә яңгыр яуса,36 сәг. Тән соң кояш булыр дип әйтеп буламы?

10.Нинди сәгат тәүлегенә ике тапкыр гына дөрес вакытны күрсәтә?

11.Малай велосипедта шәһәргә бара.Аның каршына машина очрый.Машинада 6 колхозчы утырган һәм аларның һәрберсе 1 әр тавык тоткан.Барлыгы  күпме җан иясе шәһәргә бара?

12.Кәрзиндә өч алма. Аларны кәрзиндә бер алма калырлык итеп ничек өч малайга бирергә?
12. Хатын-кыз матур,чиста киенергә дә ярата бит әле.Хәзер әниләр безгә моннан 20 ел киенү модасын тәкдим итәләр.

13.Хәзерге көндә иң киң таралган модалар күрсәтелә.

14.Әниләребез сәнгать өлкәсендә дә үзләрен сынап карарга булдылар әле.

Рәхим итегез!
